PAHAYAG NG PAGTUTOL
SA IPATATAYONG LAIBAN DAM

KAMI, mga mamamayan ng Real-Infanta-Gen. Nakar (REINA) dito sa Hilaga ng Lalawigan ng Quezon, ay sama-samang nagbigkis upang ipahayag ang LUBOS NA PAGTUTOL sa pagpapatayo ng LAIBAN DAM sa Ilog Kaliwa batay sa mga sumusunod na kadahilanan.

1) Isang matinding panganib ang nakaamba sa lahat ng mga residente sa tatlong bayan ng  Real, Infanta at General Nakar sapagkat ang lugar na pagtatayuan ng LAIBAN DAM ay lugar na nasa tinatawag na FAULT LINE, samakatuwid ay mapanganib ang estrakturang Dam na itatayo lalo na kung magkaroon ng lindol.

2) Ang artipisyal na pagpigil sa malayang daloy ng tubig ay labis na makakaapekto sa irigasyon at mahigit na isang libong ektarya (1,000 hectares) ang mawawalan ng patubig sa pagtatayo ng Dam. Sa kasalukuyang walang Dam sa Ilog Kaliwa ay kinukulang ang tubig sa irigasyon, at lalong magkukulang ang tubig dahilan sa Dam na itatayo.

3) Ang pag-aaral na ginawa para sa LAIBAN DAM ay isinagawa noon pang taong 1980s kung kaya’t marami nang nabago sa kasalukuyan at hindi na angkop ang pag-aaral na isinagawa para dito. Gayundin, walang pangmalawakang konsultasyon sa mga tao ang isinagawa upang mabatid ang pulso ng mga mamamayan.
4) Ang Lupang Ninuno (Ancestral Domain) ng mga katutubong Dumagat at Remontado at yaong kapatagang tinitirhan ng mga maliliit na magsasaka ay papalubugin at matinding dislokasyon para sa kanila bukod pa sa ang natural na pamamaraan ng pamumuhay ng mga katutubo ay labis na maapektohan.

5) Ang bayan ng Infanta, Quezon, ay may malawak na pakatang inaabot ng libong ektarya na siyang tinaguriang sinapupunan ng kalikasan at ito ay mawawasak sa sandaling mawala ang tubig sa kailugan.

6) Maraming maliliit na magsasaka na napagkalooban ng Protected Area Community Based Resource Management Agreement (PACBRAMA) at ang mga ito ay mawawalan ng saysay sakaling tuluyang palubugin dahilan sa pagtatayo ng Dam.

KUNG KAYA DAHIL DITO, sa pamamagitan ng aming lagda sa ibaba nito ay aming LUBOS NA IPINAPAHAYAG ANG PAGTUTOL sa pagpapatayo ng LAIBAN DAM.


Ginawa ngayong ___________ ng ________ 2007, ditto sa _______________.

